
Komisioni pér Zhvillim Ekonomik, Infrastrukturé, Tregti, Industri dhe Zhvillim Rajonal
Mbledhja nr.64/2019

Prishtiné, mé 21.5.2019, né orén 12:00

Ndértesa e Kuvendit, salla N-10

PROCESVERBAL

Né mbledhje morén pjesé: Sala Berisha Shala, kryetare, Dardan Sejdiu, zévendéskryetar i
paré, Memli Krasnigi, Muharrem Nitaj, Veton Berisha dhe Duda Balje, anétaré.

Munguan: Adem Hoxha, zévendéskryetar i dyté, Hykmete Bajrami, Lutfi Zharku, Glauk
Konjufca dhe Liburn Aliu, anétaré.

Té ftuar: Musa Shabani, kryesues i Bordit t¢ Komisionit té Pavarur pér Miniera dhe Minerale
(KPMM); Adem Ahmetaj, Ministria e Zhvillimit Ekonomik - MZHE (Njésia pér Politika dhe
Monitorim té Ndérmarrjeve Publike — NJPMNP).

Pjesémarrés té tjeré: Avdi Konjuhi, Festim Kutllovci, Azem Rexha, Ramiz Krasniqi dhe
Selvije Kadriu- KPMM; Shahe Kukaj- Krasnigi dhe Fidaim Spahiu - MZHE; Auresa Tafa dhe
Arianit Behrami - Zyra e mediave; Liridon Gashi - SEEF; Shpétim Haziri - GP LDK; Vatra
Qehaja - LVV; Valtrim Hasani- KDI; dhe mediat.

Stafi mbéshtetés i komisionit: Armend Ademaj, Muhamet Morina, Besim Haliti, Veton Raci,
si dhe praktikanti Afrim Berisha.

Mbledhjen e kryesoi, Sala Berisha Shala, kryetare e komisionit.

Rendi i dités:

1. Miratimi i rendit té dités;

2. Miratimi i procesverbalit nga mbledhja e datés 10.4.2019;

3. Shqyrtimi i raportit vjetor t¢ Komisionit té Pavarur pér Miniera dhe Minerale (KPMM) pér
vitin 2018;

4. Shqyrtimi i raportit té performancés sé ndérmarrjeve publike gendrore pér vitin 2017;

5. Votimi i Vendimit té& Qeverisé nr.05/85, daté 22.1.2019, me té cilin autorizohet Komisioni
Qeveritar pér Privatizimin e Ndérmarrjes Publike “Telekomi i Kosovés SH.A”.;

6. Té ndryshme.

Kryetarja konstatoi se jané plotésuar kushtet pér fillimin e punés sé komisionit dhe e hapi
mbledhjen sipas rendit té dités.



1. Miratimi i rendit té dités

Dardan Sejdiu propozoi gé té higet nga rendi i dités pika e 5-té: “Votimi i Vendimit té Qeverisé
nr.05/85, daté 22.1.2019, me té cilin autorizohet Komisioni Qeveritar pér Privatizimin e
Ndérmarrjes Publike “Telekomi i Kosovés” SH.A.”, pér disa arsye, por mé kryesorja éshté gé
kemi njé komision hetimor parlamentar, i cili &shté duke béré njé puné sa i pérket Telekomit té
Kosovés dhe nuk mendoj se mund té ecim tutje, pa e paré raportin final té komisionit hetimor
parlamentar. Pér momentin, kéto dy iniciativa bien ndesh me njéra tjetrén, sepse si té
privatizojmé dicka, kur éshté né hetim. Po ashtu, edhe vlera e asetit né kuptimin logjik
menjéheré zhvlerésohet.

Memli Krasniqi theksoi se nuk pajtohet me propozimin e deputetit Dardan Sejdiu, sepse duhet
vendosur né votim pika 5 edhe pse jo, me u refuzuar. Nuk i shoh domosdoshmérisht té lidhura
kéto dy procese, edhe kérkesa e Qeverisé, sipas arsyetimit qé ka ardhur nga ministria ndérlidhet
me njé marréveshje gé ata e kané edhe me Bankén Evropiane pér Zhvillim dhe Rindértim, e cila
pa e pasur njé vendim nga ana e Kuvendit, nuk mund té ecé tutje né mbéshtetjen financiare té
procesit té ristrukturimit t& Telekomit té Kosovés. Edhe shpjegimet gé na i ka dhéné ministri
kétu, né rastin mé té miré privatizimi i Telekomit, sipas kétij procesi, mund té ndodhé diku pas
dy vitesh. Komisioni hetimor e kryen punén né dy muajt e ardhshém dhe do té dalé me njé
raport, dhe pastaj varet nga hapat e tjeré qé mund t’i ndérmarré Kuvendi i Kosovés.

Muharrem Nitaj theksoi gé secili nga deputetét i ka argumentet e veta, mirépo ishte i garté
deklarimi i deputetit Sejdiu, se nuk merr pjesé né votim dhe nuk e voton rendin e dités, nése nuk
higet pika 5. Pra, &shté mocion dhe té nxirret né votim, me propozimin e deputetit Sejdiu, gé té
shkojmeé tutje.

Rendi i dités u miratua me ndryshimin e propozuar nga deputeti Dardan Sejdiu, gé té higet pika
e pesté.

2. Miratimi i procesverbalit t¢ mbledhjes sé datés 10.4.2019

Procesverbali i mbledhjes sé datés 10.4.2019, u miratua pa vérejte.

3. Shqgyrtimi i raportit vjetor t¢ Komisionit té€ Pavarur pér Miniera dhe Minerale
(KPMM) pér vitin 2018

Kryetarja theksoi se pér sot e kemi né shqyrtim raportin vjetor t¢ Komisionit té Pavarur pér
Miniera dhe Minerale pér vitin 2018, dhe pér té prezantuar kété raport, i kemi ftuar
pérfagésuesit e KPMM-sé. Ajo potencoi se veprimtaria minerare né Republikén e Kosovés
rregullohet me Ligjin nr.03/L-163 pér miniera dhe minerale, i ndryshuar dhe plotésuar me
Ligjin nr.04/L-158. KPMM rregullon aktivitetet minerare né Kosové, né pérputhje me kété
legjislacion, aktet nénligjore, dhe Strategjiné minerare. KPMM, po ashtu, éshté pérgjegjése pér
mbiké&qgyrjen e zbatimit t& Ligjit nr.05/L-062 pér siguriné né puné né veprimtariné minerare. Pér
té prezantuar raportin, kryetarja ia dha fjalén kryesuesit t&¢ KPMM-sg, z.Musa Shabani.



Musa Shabani (KPMM), theksoi se raporti i punés sé KPMM-sé pér vitin 2018 éshté i
formatuar mbi bazén e formatit pér raportimet e agjencive té pavarura né Kuvendin e
Republikés sé Kosovés. Industria minerare, né vitin 2018, krahasuar me vitin paraprak, ka
arritje té rezultateve pozitive, sa i pérket licencimit, dhe njé rénie, sa i pérket mbledhjes sé
buxhetit. Raporti i punés pérmban punén dhe aktivitetin e KPMM-sé, né té gjitha fushat dhe
duke marré né konsideraté edhe rekomandimet e dala, gjaté monitorimit dhe vlerésimit té punés
sé KPMM-sé nga komisionet parlamentare dhe auditori kombétar. Brenda vitit 2018, Iéndé
minerare, té shfrytézuara sipas kategorive jané: minerale metalike, Pb-Zn (173,243.96 toné); Ni-
Co (431,630.06 toné); minerale energjetike (lignit) 7,169,767.00 toné). Gjaté vitit 2018, Bordi i
KPMM-sé ka mbajtur 32 takime té rregullta té tij, né té cilat jané shqyrtuar 283 kérkesa pér
licenca dhe leje. KPMM, gjaté vitit 2018, ka pranuar gjithsej 270 kérkesa pér licenca dhe leje,
ndérsa jané léshuar 218 licenca dhe leje, ku hulumtim jané 97, shfrytézim 39 dhe leje pér
aktivitet té vecanté 82. KPMM Kka refuzuar pér mospérmbushje té kushteve pér licencim, 63
kérkesa pér licenca dhe leje, prej tyre, hulumtim 35, shfrytézim 14 dhe leje pér aktivitet té
veganté 21. Inspektorati i KPMM-sé, gjaté vitit 2018, ka pasur njé dinamiké té larté pune té
vizitave ose inspektimeve né terren. Né Kkété vit, jané pércjellé 91 kallézime penale né
prokurorité kompetente, né bazé té raporteve gé kané ardhur nga terreni, pér operime pa licenca
dhe jané né proceduré té shqyrtimit nga gjykatat kompetente. KPMM, gjaté vitit 2018, ka
pérgatitur 93 Aktvendime pér Gjoba administrative lidhur me operimet e pa licencuara, duke
respektuar ligjet dhe normat ligjore né fugi, si dhe 116 propozime jané pér pérmbarim. KPMM

edhe gjaté késaj periudhe ka vazhduar té bashkérendis aktivitetet me shumé institucione tjera,
lidhur me njé menaxhim mé té miré té sektorit minerar, duke pérfshiré kétu té gjitha
inspektoratet e komunave, Ministriné e Mjedisit dhe Planifikimit Hapésinor, Policiné si dhe
Agjenciné e Pyjeve té Kosovés. Si sfida pér arritjen e objektivave té parapara né té ardhmen,
jané: reforma né sektorin minerar pérmes ndryshimeve ligjore, sepse éshté hartuar ligji i ri, por
ende nuk éshté miratuar né Kuvend; ngritja e kualitetit dhe sigurisé né puné, né operimet
minerare; vonesat né trajtimin e léndéve té paraqgitura né gjykata; problemet me ekonominé
joformale né sektorin minerar dhe bashképunimi ndérinstitucional; inkasimi i borxheve;
realizimi i planit pér menaxhimin e resurseve minerale; harmonizimi i ligjeve tjera me Ligjin
pér miniera dhe minerale, si¢ éshté rasti me Ligjin pér pyjet. Né fund, ai potencoi se nga ajo gé
ishte né té kaluarén, sot, sektori i minierave né Kosové éshté né njé stad mé té avancuar.

Kryetarja, lidhur me ligjin e ri pér miniera dhe minerale, theksoi se né leximin e dyté jané
votuar té gjitha amendamentet gé e avancojné sektorin minerar, sa i pérket infrastrukturés
ligjore, mirépo disa nga deputetét e Kuvendit t& Kosovés, natyrisht edhe nén ndikimin e
grupeve té caktuara té interesit, té cilat nuk jané té interesuara té zhvillojné kété sektor, po e
pengojné dhe po abstenojné né votim dhe nuk po e merr numrin e votave té mjaftueshme pér
miratim té ligjit, né térési. Ky ligj éshté duke u sjellé gé njé vit, né secilén seancé té Kuvendit.
Né vazhdim, kryetarja i parashtroi disa pyetje dhe komente pér pérfagésuesit e KPMM-sé, si né
vijim: A éshté i mbuluar plotésisht sektori minerar me ligje dhe akte nénligjore? A po
respektohet kohézgjatja e licencave, si¢ éshté pércaktuar né ligj? A jané léshuar licenca pér
shfrytézim zejtar pér minerale ndértimore? Cilat éshté natyra e arsyeve té refuzimit té kérkesave
pér licenca dhe leje né pérgjithési? Pse po ndodh realizim i ulét i shfrytézimit t& mineraleve
metalore dhe jo metalore, krahasuar me planifikimet? Si jané nxjerré kéto té dhéna dhe a ka
rrezik gqé kéto minerale té shfrytézohen, por mos té deklarohen pér t’i ikur pagesave té rentés
minerare? Do té ishte e nevojshme té paraqitej né raport, pse jané rikultivuar pjesérisht, pse disa



té tjera nuk jané rikultivuar? A ka raste gé nuk béhet fare kérkesé pér rikultivim dhe operatori
minerar, pas shfrytézimit e |& sipérfagen té parikultivuar? Céshtja e inspektimit do té duhej té
kishte pérfshirje mé té gjeré, né raport me gasjen analitike e jo vetém statistikore, duke béré
krahasime té inspektimeve me vitet e kaluara dhe ndikimi né parandalim té aktiviteteve té
jashtéligjshme. A éshté arritur koordinimi institucional, né parandalimin dhe ndalimin e
operimeve té jashtéligjshme? Nése nuk éshté arritur koordinimi institucional, ku jané pengesat
gé nuk po arrihet ky koordinim institucional? Kur pritet gé té b&het njé koordinim mé i miré gé
té ndalohen operimet ilegale? A é&shté e mjaftueshme korniza ligjore ekzistuese, pér t’i
parandaluar operimet ilegale, por edhe pér ta zhvilluar sektorin minerar dhe cfaré veprimesh
tjera mendoni se mund té ndérmerren, né rast té neglizhimit té pérgjegjésive nga institucionet
tjera? Ajo, né fund, kérkoi nga pérfagésuesit e KPMM-sé, ta elaborojné kérkesén e tyre té
dérguar tash sé fundi né komision dhe té sgarojné, ku géndron problemi.

Dardan Sejdiu, pyeti: Cfaré lloj aktivitetesh jané operimet ilegale? A ka ndonjé rajon
gjeografik, ku aktivitetet ilegale jané mé té theksuara?

Memli Krasniqgi, pyeti: Ku géndron problemi gé plani pér ONE STOP SHOP nuk po
funskionalizohet ende? Si mund t’ju ndihmojmé pér ta shtyré kété proces? Po ashtu, edhe
investitorét e huaj kur po vijné po kané shumé sfida lidhur me marrjen e licencave dhe
kohézgjatjen e licencave, sidomos licencat nga Agjencia e Pyjeve, té cilat jané té kufizuara né
pesé vite dhe né pesé hektaré. A keni komunikuar gé ta shihni mundésing, qysh ta trajtoni kété
problem, gé té gjeni njé zgjidhje deri né miratimin e ligjit té ri?

Musa Shabani (KPMM), duke u pérgjigjur né pyetjet e deputetéve, theksoi se funksionalizimi
I ONE STOP SHOP, varet nga miratimi i ligjit t& ri pér miniera dhe minerale, pasi qé me kété
ligj éshté paraparé edhe krijimi i ONE STOP SHOP, pér sektorin minerar. Pér ONE STOP
SHOP, kemi diskutuar me ministrité dhe komunat dhe kané pajtim krijimin e tyre. Edhe
kohézgjatja e licencave, vértet éshté sfidé dhe i dekurajon investitorét. Sipas Ligjit pér miniera
dhe minerale, licencat jané afatgjate, por fatkegésisht ekziston njé udhézim administrativ i
Ministrisé sé Bujgésisé, i cili nuk lejon Agjenciné e Pyjeve té Kosovés (APK), té japé né
shfrytézim sipérfage me mé shumé se 5 hektaré dhe me kohézgjatje mé shumé se 5 vite. Kjo
kufizon shumé mundésité e zhvillimit té sektorit minerar modern, si¢ éshté né vendet e
zhvilluara. Kemi biseduar me APK-né dhe kemi kérkuar ndryshimin e kétij udhézimi
administrativ, por ata kané théné se éshté né proceduré ndryshimi i ligjit, komentet tona i kané
inkorporuar, por edhe ai ligj ka mbetur ende i pamiratuar. Operimet ilegale, kryesisht jané né
zonat rreth lumenjve dhe shtrinen né rajonin e Pejés, Gjakovés, Prizrenit dhe Kamenicés.
Licenca pér zhavorr rreth lumenjve nuk ka. Ne i zbatojmé ligjet né fuqi, por ka nevojé pér
reforma ligjore, té cilat jané propozuar me ligjin e ri, gé pritet t& miratohet. Kryesisht,
kohézgjatja e licencave pér hulumtim, respektohet. Te mineralet metalore, té gjithé té
licencuarit pér hulumtime nuk kané aplikuar ende pér licencé, pér shfrytézim. Vetém njé éshté
né mbajtje t& té drejtave té licencés. Licencat pér shfrytézim zejtar, né shkallé t& ulét té
mineraleve ndértimore iu léshohen komunave, por asnjé komuné nuk ka aplikuar pér licencé
dhe ka disa gé veprojné, por pa licencé. Natyra e refuzimit té licencave éshté kryesisht pér
shkak té mungesés sé déshmive, se posedojné burime financiare té mjaftueshme pér t’u
zhvilluar mé tutje. Ekziston dukuria e realizimit té ulét té shfrytézimit minerar, krahasuar me
planifikimin dhe e kemi adresuar né MZHE, por MZHE nuk ka gené e gatshme pér té
na pérkrahur dhe pér té béré njé planifikim mé té& miré, si dhe pér njé periudhé, té ndalej dhénia

e licencave. Cdo aktivitet minerar me licencé nuk mund t’iu i iké rentave minerare, sepse béhen
matje gjeodezike dhe verifikohen ato matje nga KPMM. Lidhur me rikultivimin, ndérmarrja gé
ka licencé duhet ta keté edhe projektin e rikultivimit. Pas pérfundimit t¢ minierés, njé komision
ndérinstitucional me ministrité relevante, dalin né terren dhe verifikojné rikultivimin, dhe pastaj
I jepet leja pér mbyllje pérfundimtare té asaj miniere. Ka raste kur rikultivimi béhet i pjesshém,
pér shkak se rikultivohet gradualisht, varésisht prej shfrytézimit.

Kryetarja pyeti: A ka kompani té interesuara pér mineralet gé gjenden né zonat e interesit té
vecanté? A ka ankesa nga palét e interesit qé ndérlidhen me procedurat e stérzgjatura dhe
burokratike né sektorin minerar?

Memli Krasnigi potencoi se nga pérgjigjet kuptuam se, si¢ duket, kompanité gjaté hulumtimit
nuk kané gjetur ende minerale metalike, qé té vazhdojné me shfrytézim. Asnjé minieré metalore
nuk ka filluar, ku éshté problemi? A ka minerale metalike né kété vend? A ka minerale metalike
né zonat e interesit té veganté?

Musa Shabani (KPMM), sqaroi se sa i pérket mineraleve metalore, jashté zonave té interesit té
veganté, formacionet gjeologjike gé ndodhen né tokén e Kosovés i kané edhe premisat pér té
gjetur edhe minerale metalore. Mirépo, zonat e interesit gé jané shpallur nga Qeveria, jané zona
gé ka pasur hulumtime para luftés, ku ato hulumtime jané kryer atéheré nga institucionet e ish-
Jugosllavisé edhe nga Trepca. Nuk mund té themi gé nése nuk jané gjetur deri sot, nuk do té
gjinden né té ardhmen. Metodat e kérkimit po avancohen dhe kérkesat pér minerale metalore
jané rritur né boté. KPMM nuk éshté kompetente pér té pranuar aplikacione pér zonat e interesit
té vecanté. Aplikacionet e tilla béhen direkt né Qeveriné e Republikés sé Kosovés.

Festim Kutllovci (KPMM), shtoi se ka edhe shfrytézim ilegal té théngjillit né zonén e
Vushtrrisé. Deri né vitin 2017 edhe shkollat kané bleré théngjill me origjiné ilegale, mirépo
blerja e théngjillit pér shkolla éshté ndérpreré. Kufizimi me udhézim administrativ nga
Ministria e Bujqésisé, lejet pér sipérfage 5 hektaré dhe kohézgjatje 5 vite, éshté problem dhe
investitorét nuk e shohin té favorshém pér investime. Ne kemi kérkuar ndryshimin e kétij
udhézimi administrativ, por ende nuk e kané ndryshuar. Sa i pérket shitjes sé théngjillit, vetém
KEK-u ka té drejté té shesé théngjill.

Musa Shabani (KPMM), lidhur me shkresén gé KPMM e ka dérguar dje né Komisionin pér
Zhvillimin Ekonomik, sgaroi se ka t& bé&jé me njé rast ku Prokuroria e Kosovés ka ngritur
hetime ndaj KPMM-sg, lidhur me njé Iéndé té vitit 2013, e cila pastaj ka gené né gjykaté dhe
éshté kérkuar té rivendosé bordi aktual. Bordi aktual e ka marré vendimin, né bazé té Ligjit pér
miniera dhe minerale dhe ka vendosur ta refuzojé vazhdimin e asaj licence, e mé pas kompania
ka ngritur kallézim penal. Eshté fjala pér kompaniné “Kosova Metal Resource”.

Pas diskutimeve, komisioni, njézéri, nxori kété:
Pérfundim

Miratohet raporti vjetor i Komisionit té Pavarur pér Miniera dhe Minerale (KPMM), pér vitin
2018.



4. Shqyrtimi i raportit té performancés sé ndérmarrjeve publike gendrore pér vitin 2017

Kryetarja tha se raporti pér performancén e ndérmarrjeve publike gendrore pér vitin 2017,
éshté shqyrtuar né njé nga mbledhjet e kaluara, ku pas diskutimeve, komisioni ka kérkuar raport
shtesé financiar pér vitin 2018, né ményré gé té krahasohet me vitin 2017. Raportin shtesé e
kemi marré dhe sot e kemi né piké té rendit té dités, shqyrtimin e raportit té performancés, duke
pérfshiré raportin financiar pér vitin 2018. Mé pas, kryetarja ia dha fjalén pérfagésuesit té
MZHE-sé, z. Adem Ahmetaj.

Adem Ahmetaj, MZHE (NJPMNP), tha se né njé nga mbledhjet e kaluara, ministri Lluka ka
prezantuar né komision raportin pér performancén e ndérmarrjeve publike gendrore pér vitin
2017, por éshté kérkuar nga deputetét té sillet njé raport financiar pér vitin 2018. Raporti
financiar pér vitin 2018 éshté pérgatitur, mirépo éshté draft i paaudituar, té cilin raport e keni
marré dhe jemi kétu té japim sgarimet e duhura.

Dardan Sejdiu tha se te Telekomi i Kosovés, ku jané paraqgitur shpenzimet, éshté théné: <32
milioné euro shpenzime tjera”. Cka pérfshijné kéto shpenzime?

Shahe Kukaj- Krasnigi (MZHE), sqaroi se na éshté kérkuar njé pérmbledhje dhe jo té gjitha
detajet e shpenzimeve. Ato 32 milioné euro pérfshijné shpenzimet operative.

Pas diskutimeve, komisioni, me 5 (pesé) vota “pér” dhe 1 (njé) “abstenim”, nxori kété:

Pérfundim
Miratohet raporti i performancés sé ndérmarrjeve publike gendrore pér vitin 2017.

5. Té ndryshme
Céshtjet vijuese

Kryetarja njoftoi deputetét se mé daté 31 maj 2019, né orén 10:00-12:00, éshté caktuar takim
me Odén Ekonomike Amerikane, né hotel “Nartel”, me kérkesé té tyre, me temé: “Hartimi i
politikave, té cilat afektojné sektorin privat, si dhe zhvillimin ekonomik té vendit né
pérgjithési”. Po ashtu, me kérkesé té tyre, né té njéjtén daté, nga ora 13:00 — 14:00, éshté
caktuar takim me Bankén Botérore, né ndértesén e Kuvendit, me temé: “Reforma né fushén e
inspektimeve”.

Mbledhja pérfundoi né orén 14:30.
E pérgatiti: Stafi mbéshtetés i komisionit. Kryetarja e komisionit,

Sala BERISHA SHALA



